
Nafarroako Parlamentuko Mahaiak, 2009ko martxoaren 30ean eginiko bilkuran, erabaki zuen Comptos Ganberak Cascanteko Udalari buruz egindako fiskalizazio txostena, 2006ko ekitaldikoa, argitara dadila agintzea.

Iruñean, 2009ko martxoaren 31n

Lehendakaria: Elena Torres Miranda

Cascanteko Udalari buruzko fiskalizazio txostena, 2006ko ekitaldikoa, Comptos Ganberak egina
Aurkibidea

www.cfnavarra.es/camara.comptos).

I. Sarrera
Bere jarduera-programari jarraikiz, Comptos Ganberak Cascanteko Udalaren 2006ko kontu orokorraren fiskalizazioa egin du.
Cascanteko Udalak 63,1 km2-ko azalera du. 3.957 biztanle ditu eta hauexek dira bertako zifra adierazgarrienak 2006ko abenduaren 31n:
	Entitatea
	Aitorturiko betebeharrak
	Aitorritako eskubideak
	Langileak 

	Udala
	3.534.565
	4.657.305
	25


Udala zenbait mankomunitatetan dago sartuta: Erriberako Hondakin Solidoen Mankomunitatean –mankomunitate horren bidez kudeatzen dira eta tratatzen dira hiri-hondakin solidoak; Hego Nafarroa Kirol Mankomunitatean –horren bidez kudeatzen dira kirol-jarduerak–; “Valle de Queiles” Gizarte Zerbitzu Oinarrizkoen Mankomunitatea; eta Cascante, Cintruénigo eta Fiteroko Ur Mankomunitatean –mankomunitate horrek hornitzen du edateko goi-presioko uraz–.
Bi partzuergotan ere badago udala: Eder Partzuergoan eta 
Tarazonicaren Bide Berdearen Partzuergoan.
Cascanteko Udalari aplikatzekoa den araubide juridikoa batez ere honako hauek osatzen dute:
· Nafarroako Toki Administrazioari buruzko uztailaren 2ko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Nafarroako Toki Araubidea Gaurkotzeari buruzko 11/2004 Foru Legea.
· Toki Araubidearen Oinarriak arautzeko 7/1985 Legea.
· 251/1993 Legegintzako Foru Dekretua, Nafarroako Administrazio Publikoen Zerbitzuko Langileen Estatutua onesten duena.
· 10/1998 Foru Legea eta 6/2006 Foru Legea, kontratu publikoak arautzen dituztenak.
· Dirulaguntzei buruzko 38/2003 Lege Orokorra.
· 35/2002 Foru Legea, Lurraldearen Antolamendu eta Hirigintzari buruzkoa.
· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 Foru dekretuak dira, zeinak Nafarroako Toki Administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.
· Udalaren exekuzio oinarriak eta gainerako barne araudia.
Txostenak sei atal ditu, sarrera hau barne. Bigarren atalean txostenaren helburuak agertzen dira. Hirugarrenean, eginiko azterlanaren norainokoa; eta, laugarrenean, Kontu Orokorrari, legezkotasunari eta finantza egoerari buruz dugun iritzia. Bosgarren atalean jaso dugu udalak prestaturiko finantzen egoera-orrien laburpen bat, eta, seigarren eta azkenekoan, berriz, erakundearen barne-antolaketa eta –kontrola hobetzeko egokitzat jotzen ditugun iruzkin, ondorioztapen eta gomendioak biltzen dira, arloen arabera.
Eskerrak eman nahi dizkiegu udaleko langileei, lan hau egiteko eman diguten laguntzarengatik.
II. Helburua
Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Cascanteko Udalaren 2006ko ekitaldiko kontu orokorraren erregulartasun-fiskalizazioa egin dugu.
Txostenaren helburua da honako hauei buruzko gure iritzia adieraztea:
a) Fiskalizatutako entitatearen 2006ko ekitaldiko kontu orokorrak fidelki islatzen ote duen, alderdi esanguratsu guztietan, entitatearen egoera ekonomiko eta finantzarioa, bai eta aurrekontuaren likidazioa eta lorturiko emaitzak; halaber, orokorki onartuak diren kontabilitate printzipio eta arauei jarraituz prestatu ote den, eta horiek uniformetasunez aplikatu diren.
b) Entitateak 2006an izandako jarduerari aplikatzekoa zaion legediaren betetze-maila.
c) Erakundearen egoera finantzarioa 2007ko abenduaren 31n.
III. Norainokoa 

Comptos Ganberak Cascanteko Udalaren 2007ko ekitaldiko kontu orokorraren fiskalizazioa egin du, zeinaren egoera-orri nagusiak hauek baitira:
· Aurrekontuaren betetze-mailari buruzko egoera-orria, ekitaldiko aurrekontu-emaitza eta entitatearen diruzaintza-gerakina.
· Udalaren egoera-balantzea.
· Ekitaldiko emaitzen kontua.
Udalak aplikaturiko kontabilitate-araubidea jasota dago 272/1998 Foru Dekretuaren bidez onetsitako kontabilitate-instrukzio orokorrean.
Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.
Zehazki, aurrekontuen eta finantza egoera-orrien edukia eta koherentzia aztertu dira, bai eta aplikaturiko oinarrizko prozedurak ere; ebaluatu dira, halaber, antolaketa, kontabilitate eta barne kontroleko alderdi nabarmenenak.
Txostenean jasotzen dira udalaren kudeaketa hobetzeko gure ustez beharrezkoak diren iruzkin eta gomendioak.
IV. Iritzia
Egin dugun lanaren norainokoarekin bat, Cascanteko Udalaren 2006ko ekitaldiko kontu orokorra aztertu dugu. Kontu hori prestatzea, bai eta haren edukia ere, udalaren ardura da, eta laburbilduta jasota dago txosten honen V. atalean.
Gure lanaren emaitza gisa, honako iritziak dauzkagu: 

IV.1. Udalaren kontu orokorra
Udalaren ondasunen inbentarioa 1990ekoa da, eta gaurkotzeko dago.
Aipaturiko salbuespenaren ondorioak alde batera utzirik, udalaren 2006ko ekitaldiko kontu orokorrak fidelki jasotzen ditu, alderdirik behinenetan, gastuen eta diru-sarreren aurrekontuen likidazioa eta abenduaren 31ko ondare-egoera. Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta guztiok onartuak diren kontabilitate printzipio eta arauei jarraituz.
IV.2. Legezkotasuna.
Eginiko lanaren norainokoaren neurrian, esan daiteke udalaren jarduera ekonomiko eta finantzarioa oro har legezkotasun printzipioari jarraituz egin dela.
IV.3. 2006ko abenduaren 31ko finantza-egoera
2006an aitorturiko betebeharrak 3,53 milioi egiten dute. Horietatik, ehuneko 36 ondasun eta zerbitzu arrunten erosketak dira; ehuneko 29, berriz, langile-gastuak; eta ehuneko 26, azkenik, inbertsioak. 

Aitorturiko eskubideak, bestalde, 4.66 milioi euro egiten dute: ehuneko 45 transferentzia arruntak eta kapital-transferentziak dira, eta ehuneko 26, aldiz, zuzeneko zergen bidezko diru-sarrerak.
Kapital-transferentzietan gertatzen da diru-sarreren exekuzio-mailarik apalena, % 42koa; horrek zerikusia du inbertsioetan izan den exekuzio-maila txikiarekin, aurreikusita zeuden zenbait obra ez baitira egin edo ez baitira amaitu.
Aurrezte garbiak 414.750,20 euro egiten du; horrek adierazten duena da udalak baliabide arruntak erabili dituela gastu arruntak eta finantza-zamak finantzatzeko.
Gastu orokorretarako diruzaintzako gerakina 287.301,38 eurokoa da; horrenbestez, likidezia dago hurrengo ekitaldian gastuak finantzatzeko.
2006ko abenduaren 31n, finantza-zorra 1.471.834 eurokoa da.
Udalaren zorpetze-maila da diru-sarrera arrunten ehuneko 6, eta udalak badu, beraz, zorpetzeko ahalmena, muga ehuneko 20an baitago.
V. Kontu orokorraren laburpena
V.1. Aurrekontuaren betetze-maila
Gastuak kapitulu ekonomikoen arabera

	Gastuen kapituluak
	Hasierako aurreikuspena
	Aldaketak
	Behin betiko aurreikuspenak
	Aitorturiko betebehar garbiak
	Betetakoa (%)
	Ordainketak
	Ordainketak (%)
	Ordaintzeko

	
	
	
	
	
	
	
	
	

	1
	Langile-gastuak
	1.039.750,00
	-7.725,04
	1.032.024,96
	1.013.411,85
	98%
	957.414,03
	94%
	55.997,82

	2
	Ondasunak eta zerbitzuak erostea
	1.289.083,13
	7.725,04
	1.296.808,17
	1.259.618,32
	97%
	1.202.733,28
	95%
	56.885,04

	3
	Finantza-gastuak
	52.450,00
	0,00
	52.450,00
	44.914,01
	86%
	43.932,91
	98%
	981,10

	4
	Transferentzia arruntak
	221.380,58
	0,00
	221.380,58
	175.876,74
	79%
	156.377,72
	89%
	19.499,02

	6
	Inbertsio errealak
	3.704.203,66
	1.029.206,21
	4.733.409,87
	904.225,63
	19%
	527.804,75
	58%
	376.420,88

	7
	Kapital-transferentziak
	0,00
	0,00
	0,00
	0,00
	0%
	0,00
	0%
	0,00

	8
	Finantza-aktiboen aldaketa
	0,00
	0,00
	0,00
	0,00
	0%
	0,00
	0%
	0,00

	9
	Finantza-pasiboen aldaketa
	142.043,33
	0,00
	142.043,33
	136.518,85
	96%
	132.963,68
	97%
	3.555,17

	Gastuak, guztira
	6.448.910,70
	1.029.206,21
	7.478.116,91
	3.534.565,40
	47%
	3.021.226,37
	85%
	513.339,03


Diru-sarrerak kapitulu ekonomikoen arabera

Diru-sarreren kapituluak

	
	Hasierako aurreikuspena
	Aldaketak
	Behin betiko aurreikuspenak
	Aitorturiko eskubide garbiak
	Betetakoa (%)
	Kobrantzak
	Kobrantzak (%)
	Kobratzeko

	
	
	
	
	
	
	
	
	

	1
	Zuzeneko zergak
	924.500,00
	0,00
	924.500,00
	1.210.739,14
	131%
	787.858,90
	65%
	422.880,24

	2
	Zeharkako zergak
	240.000,00
	0,00
	240.000,00
	153.208,28
	64%
	91.578,21
	60%
	61.630,07

	3
	Tasak, prezio publikoak eta beste diru-sarrera batzuk
	445.531,20
	0,00
	445.531,20
	472.198,11
	106%
	368.546,38
	78%
	103.651,73

	4
	Transferentzia arruntak
	1.104.523,51
	0,00
	1.104.523,51
	1.153.579,62
	104%
	1.098.763,84
	95%
	54.815,78

	5
	Ondarezko diru-sarrerak
	38.200,00
	0,00
	38.200,00
	55.364,82
	145%
	25.212,61
	46%
	30.152,21

	6
	Inbertsio errealen besterentzea
	1.095.569,72
	529.396.56
	1.624.966,28
	683.435,53
	42%
	683.435,53
	0%
	0,00

	7
	Kapital-transferentziak
	1.843.936,27
	391.166,47
	2.235.102,74
	928.779,58
	42%
	596.864,87
	64%
	331.914,71

	8
	Aktibo finantzarioak
	0,00
	108.643,18
	108.643,18
	0,00
	0%
	0,00
	0%
	0,00

	9
	Pasibo finantzarioak
	756.650,00
	0,00
	756.650,00
	0,00
	0%
	0,00
	0%
	0,00

	Diru-sarrerak, guztira
	6.448.910,70
	1.029.206,21
	
	4.657.305,08
	62%
	1.005.044,74
	78%
	1.005.044,74


V.2. Aurrekontu-emaitza
	Kontzeptua
	2006

	Aitorturiko eskubide garbiak
	4.657.305,08

	Aitorturiko betebeharrak
	3.534.565,40

	AURREKONTU EMAITZA
	1.122.739,68

	DOITZEAK
	

	 (-) Finantzaketaren desbideraketa positiboak
	1.006.439,96

	(+) Finantzaketaren desbideraketa positiboak
	0,00

	Diruzaintzako gerakinarekin finantzaturiko gastuak
	108.643,18

	AURREKONTU EMAITZA DOITUA
	224.942,90


V.3. Diruzaintza-gerakinaren egoera-orria
	Kontzeptua
	    2006

	(+) KOBRATZEKO DAUDEN ESKUBIDEAK
	1.053.161,63

	Diru-sarreren aurrekontua: ekitaldiko aurrekontua
	1.004.940,47

	Diru-sarreren aurrekontua: itxitako ekitaldiak
	170.582,01

	Aurrekontuz kanpoko diru-sarrerak
	16.237,51

	Gastuak ordaintzea
	0,00

	(-) Dirubilketa zaileko eskubideak
	-138.114,88

	(-) Aplikatzeko dauden diru-sarrerak
	-483,48

	- ORDAINTZEKO DAUDEN ORDAINSARIAK
	710.478,04

	Ekitaldiko aurrekontukoak
	513.339,03

	Itxitako aurrekontuetakoak
	5.328,03

	Diru-sarreren itzulketak
	34,27

	Aurrekontuz kanpoko gastuak
	191.776,71

	Diruzaintzako funts likidoak
	734.010,32

	Finantziazio-desbideraketa metatu negatiboak
	0,00

	DIRUZAINTZAKO GERAKINA, GUZTIRA
	1.076.693,91

	Finantzaketa atxikia duten gastuen diruzaintzako gerakina
	217.291,19

	Baliabide atxikien diruzaintza-gerakina
	572.101,34

	Gastu orokorretarako diruzaintza-gerakina
	287.301,38


V.4. Egoeraren balantzea
AKTIBOA
	Izena
	    2005
	   2006

	
	
	

	A) IBILGETUA
	11.300.681,66
	11.521.471,76

	1. Ibilgetu materiala
	9.446.209,27
	9.059.342,88

	2. Ibilgetu ez-materiala
	4.431,84
	4.431,84

	3. Erabilera orokorrerako azpiegiturak eta ondasunak
	1.850.040,55
	2.457.697,04

	4. Herri ondasunak
	
	0,00

	5. Finantza-ibilgetua
	0,00
	0,00

	B ZENBAIT EKITALDITAN BANATU BEHARREKO GASTUAK
	0,00
	0,00

	6. Deuseztatu beharreko gastuak
	0,00
	0,00

	C ZIRKULATZAILEA
	1.020.747,18
	1.948.405,71

	7. Izakinak
	0,00
	0,00

	8. Zordunak
	924.596,39
	1.214.395,39

	9. Finantza-kontuak
	96.150,79
	734.010,32

	10. Egoera iragankorrak, aldizkatzearen ondoriozko doitzeak
	0,00
	0,00

	11. Aplikatzeko dagoen emaitza
	0,00
	0,00

	AKTIBOA, GUZTIRA
	12.321.428,84
	13.469.877,47


PASIBOA
	Izena
	    2005
	   2006

	
	
	

	A FUNTS BEREKIAK
	9.788.533,62
	11.264.551,18

	1. Ondarea eta erreserbak
	8.059.356,19
	8.368.560,54

	2. Ekitaldiko emaitza ekonomikoa (etekina)
	308.005,71
	546.039,34

	3. Kapital-dirulaguntzak
	1.421.171,72
	2.349.951,30

	B ARRISKU ETA GASTUETARAKO PROBISIOAK
	0,00
	0,00

	4. Hornidurak
	0,00
	0,00

	C EPE LUZEKO HARTZEKODUNAK 
	1.608.352,49
	1.471.833,64

	5. Jasotako prestamenak, maileguak, fidantzak eta gordailuak
	1.608.352,49
	1.471.833,64

	D EPE LABURREKO HARTZEKODUNAK
	924.542,73
	733.492,65

	6. Itxitako aurrekontuetako hartzekodunak eta aurrekontuez kanpokoak
	924.449,70
	733.009,17

	7. Aplikatzeko dauden kontusailak eta aldizkatzeak eragindako doitzeak
	93,03
	483,48

	PASIBOA, GUZTIRA
	12.321.428,84
	13.469.877,47


VI. Iruzkinak, ondorioak eta gomendioak 

Jarraian azaltzen dira, kudeaketa-arlo garrantzitsuenetako bakoitzerako, gure aburuz udalak bete behar dituen gomendio nagusiak, bere antolaketa-sistemak, prozedurak, kontabilitatea eta barne-kontrola hobetzeko.
VI.1. Alderdi orokorrak
· Aurrekontua onestea bera aplikatu behar deneko ekitaldiaren hasiera baino lehenago.
· Zenbait prozedura ezartzea eskudirutan kobratu eta ordaindu behar ez izateko, edo hori gutxiagotan gertatzeko.
· Aldian aldiko kutxako kontaketak behar den bezala dokumentatzea.
· Funtsen xedapena baterako sinadurarekin egitea; bi sinadurarekin, gutxienez.
· Aitorturiko betebeharrak eta eskubideak sortzapenaren printzipioaren arabera erregistratzea.
· Ordainagiriak maiztasun handiagoz bidaltzea Agentzia Exekutibora.
·  Dirulaguntzak ordaindu aurretik, justifikatzea diruz lagundutakoa egin dela.
VI.2. Langileak
Langile-gastuak 1.013.411,85 eurokoak dira. Gastuok udalak 2006ko ekitaldian izaniko gastu guztien ehuneko 29 egiten dute. 

Hona gure gomendioak:
· Plantilla organikoa araudiak ezarritako datetan onestea eta argitaratzea.
· Langileen espedienteei eranstea beren egoera familiarrari buruzko agiria, eta agiri hori eguneratua edukitzea.
· Mekanismo bat ezartzea kontrolatzeko eta ikuskatzeko udaleko langileek egindako aparteko orduak.
VI.3. Ondasun arrunten eta zerbitzuen erosketa
Udalak 2006an erosi zituen ondasun eta zerbitzu arruntek 1.259.618,32 euro egin zuten; diru-kopuru hori gastu guztien ehuneko 36 da.
Fakturen lagin berrikusi da, eta zerbitzu hauen kontratazioa ere bai:
	Espedientea
	Zenbatekoa 

	Udal-langileentzako aseguru baten kontratazioa 
	1.721 

	Aholkularitza tekniko-juridikoa 
	4.900 

	Zentro termo-ludikoko igogailuaren mantentze-lanak 
	2.220 


Gure berrikusketaren arabera, modu arrazoizkoan errespetatu da aplikatzekoa den araudia, nahiz eta udalaren hirigintza-aholkulariarekin izan den laguntza-kontratua luzatu eta gainditu egin den 10/1998 Foru Legean ezarritako 6 urteko gehieneko epea.
Hona gure gomendioak:
· Zerbitzuak emateko kontratuen luzapenak direla-eta, ez gainditzea Kontratuei buruzko Foru Legeak ezarritako gehieneko epea.
VI.4. Inbertsioak
Inbertsioek, 2006an, 904.225,63 euro egin zuten, udalaren gastu guztiaren ehuneko 26. Exekuzioa hain txikia –% 19koa– izatearen arrazoia da aurreikusita zeuden obra batzuk ez direla egin edo ez direla amaitu, hala nola kultur zentroa edo urbanizatze-lan batzuk. 

Kontratazio espediente hauek aztertu ditugu:
	Espedientea
	Adjudikatzeko prozedura
	Lizitazioa
	 Esleipena

	Lurrezko futbol zelaia
	Prozedura irekia, enkante bidez
	134.418,54
	100.531,63

	Kaleak zaharberritzea: Malón de Echaide kalea eta Foruen plazaren ingurukoak
	Prozedura irekia, enkante bidez
	431.323,56
	396.817,67


Eginiko azterketaren ondorioa da berrikusitako obren kontratazio-espedienteetan tramitazioa eta adjudikazioa, oro har, legediaren arabera egin direla. 

VI.5. Inbentarioa-Ibilgetua
· Udal ondasunak –jabari publikokoak, ondarekoak eta herri ondasunak– eskrituretan jaso eta erregistratzeko prozesua osatzea.
· 1990eko udal inbentarioa gaurkotu eta onestea, eta altak eta bajak kontrolatzeko eta jarraitzeko sistema bat ezartzea, hura etengabe gaurkotzea eta kontabilitateko ibilgetuarekin lotuta egotea erraztuko duena.
VI.6. Hirigintza
Cascanteko Udalaren hirigintza-plana 2004ko abuztuan onetsi zen; tramitatzen ari zela, Lurraldearen Antolamenduari eta Hirigintzari buruzko 35/2002 Foru Legea sartu zen indarrean.
2006an hirigintza-hitzarmen bat onetsi zen, non ezarri baitzen ezen, R-12 exekuzio-unitatean, aprobetxamenduaren nahitaezko eta doaneko lagapena egin beharrean –% 10eko lagapena–, ordain ekonomikoa emanen zela. Hitzarmen horren aurka errekurtsoa jarri zen, eta Nafarroako Administrazio Auzitegiak ebatzi du udal-espedientean ezarritako diru-kopuruaren ordez beste diru-kopuru bat jarri behar dela, adituek eginiko tasazio berri batek erabakitzen duena hain zuzen, eta tasazioa, betiere, auzitegiak zehaztutakoaren arabera egina.

Hona gure gomendioak:
· Hirigintza planeamendua aztertzea eta, beharrezkoa balitz, gaurkotzea, bete gabe dauden alderdiak egokitze aldera Lurraldearen Antolamenduari eta Hirigintzari buruzko Foru Legean ezarritakora.
· Lurzoruaren udal ondarearen erregistroa eta kontrola egitea udalaren gainerako ondasunetatik bereizirik, eta ondasunen inbentarioan adieraztea horiek hirigintza-legedian ezarritako helburuetara atxikirik daudela.
· Hirigintza-hitzarmen bat tramitatzen denean, espedienteei gehitzea araudiak ezartzen dituen txostenak: adituen balioztatze-txostena, legeak ezartzen dituen irizpideen arabera egina, justifikazioa eta abar.
Txosten hau eman da araudi indardunak ezarritako izapide guztiak bete ondoren.
Iruñean, 2009ko martxoaren 24an.
Jarduneko lehendakaria,
Luis Ordoki Urdazi

